ԱՄՓՈՓԱԹԵՐԹ
	
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	17.02․2025թ.

	
	01/8-3/3147-2025

	1․ Քրեակատարողական ծառայության կողմից  23.08.2024թ. «Սյուն Մետալ» ՍՊԸ-ի և «Մեյդ Թու Մեյք» ՍՊԸ-ի միջև կնքվել են պայմանագրեր համապատասխանաբար 96.8 և 91.5 մլն դրամ արժեքով՝ սայլակների և ուղեբեռերի համար անվտանգության ռենտգեն զննման (1 հատ), թաքստոցներում իրերի հայտնաբերման համար ձեռքի ռենտգենային ստուգման (3 հատ) սարքեր ձեռքբերելու համար: 23.02.2025թ. գումարը չֆինանսավորելու պարագայում պայմանագրերը կլուծարվեն, պայմանավորված վերջիններիս կնքման պահից վեց ամսվա ընթացքում այդ նպատակով ֆինանսական միջոցների  չնախատեսմամբ: Այս կապակցությամբ հարկ է նշել, որ «Գնումների մասին օրենքի 15-րդ հոդվածի 6-րդ մասի համաձայն պայմանով կնքված պայմանագրերը չեն կարող դիտարկվել որպես ՀՀ պետական բյուջեից ֆինանսական միջոցների հատկացման հիմնավորում:
Բացի այդ նախատեսվում է ձեռք բերել նաև թույլ դոզավորված ռենտգենային ալիքներով սարք՝ նախատեսված մարդու մարմնի, հագուստների, արհեստական վերջույթների և կոշիկների զննության համար և առանց շփման, ոչ իոնացնող միկրոմիլիմետրային ալիքներով ակնթարթային սկաններ՝ մարդու մարմնի վրա, հագուստների մեջ կամ դրանց տակ թաքնված իրերի ավտոմատ հայտնաբերման համար, որոնց նախնական նախահաշվային արժեքը կազմում է 211.2 մլն դրամ: Սակայն Նախագծին կից բացակայում է վերջիններիս ֆինանսական գնահատականի և գնագոյացման աղբյուրների վերաբերյալ տեղեկատվությունը: 


2․ ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Հետևաբար, առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես վերահիշյալ ծախսերի ֆինանսավորման աղբյուր դիտարկելուց:
Միաժամանակ հարկ է նշել, որ ՀՀ 2025թ. պետական բյուջեում քրեակատարողական նոր հիմնարկի նախագծման և շինարարության համար գումարը (500.0 մլն դրամ) նախատեսվել է համաձայն ՀՀ արդարադատության նախարարության առաջարկի՝ շինարարական աշխատանքերը 2025թ. մեկնարկելու և հետագայում փուլային տարբերակով իրականացնելու նպատակով պայմանավորված: Հաշվի առնելով այդ միջոցների ըստ նպատակի ծախսման անհնաիրնությունը, առաջարկում ենք ՀՀ 2025 թվականի պետական բյուջեով 1120 ծրագրի 31008 միջոցառման գծով նվազեցվող գումարը վերադարձնել ՀՀ կառավարության պահուստային ֆոնդ: 

3. Ինչ վերաբերում է Նախագծում առկա խմբագրական բնույթի թերություններին, ապա առաջարկում ենք Նախագծի N6 հավելվածում ճշտել 1120 ծրագրի 31002 և 31008 միջոցառումների  «Ինն ամիս» և «Տարի» սյունակներում նշված ֆինանսական ցուցանիշները:
4․ Նախագծի հիմնավորման համաձայն՝ Գնումների մասին օրենքի 15-րդ հոդվածի 6-րդ մասի հիմքով կազմակերպված «ՀՀ ԱՆ ՔԿԾ-ԲՄԱՊՁԲ-24/1» ծածկագրով  ընթացակարգի արդյունքում 23/08/2024թ. կնքվել են թիվ ՀՀ ԱՆ ՔԿԾ-ԲՄԱՊՁԲ-24/1-1 և թիվ ՀՀ ԱՆ ՔԿԾ-ԲՄԱՊՁԲ-24/1-2 պայմանագրերը, հետևաբար 23/02/2025թ. լրանում է դրանց հիման վրա համաձայնագրեր կնքելու համար նախատեսված վեցամսյա ժամկետը: 
Հետևաբար, հայտնում ենք, որ եթե նախագիծը ՀՀ կառավարության քննարկմանը ներկայացվի վերոնշյալ ժամկետից հետո, ապա Նախագծում անհրաժեշտ է ավելացնել դրույթ՝ համաձայնագրեր կնքելու թույլտվության վերաբերյալ: Ընդ որում որպես լիազորող նորմ տվյալ դեպքում պետք է հիմք ընդունել ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետը:

	Չի ընդունվել։
 ՀՀ պետական բյուջեից ֆինանսական միջոցների հատկացման հիմնավորումը ոչ թե «Գնումների մասին օրենքի 15-րդ հոդվածի 6-րդ մասի համաձայն պայմանով կնքված պայմանագրերն են, այլ ՀՀ կառավարության 2021-2026թթ. ծրագրի 5․6 կետով սահմանված քրեակատարողական համակարգի էլեկտրոնային կառավարման, տեսահսկման և օպերատիվ կառավարման նոր գործիքակազմերի ներդրման   անհրաժեշտությունը և ՀՀ վարչապետի մոտ 2024 թվականի փետրվարի 14-ի խորհրդակցութան ժամանակ տրված հանձնարարականների կատարումը։
Միևնույն ժամանակ,  ռենտգենային ալիքներով սարքի ֆինանսական գնահատականի և գնագոյացման աղբյուրների վերաբերյալ տեղեկատվությունը աշխատանքային կարգով տրամադրվել է Ֆինանսների նախարարությանը։ Գնային առաջարկի վերաբերյալ ըեղեկատվությունը կցվում է նաև որոշման նախագծին։
 






Չի ընդունվել։
Վերոգրյալով պայմանավորված առաջարկությունը չի ընդունվել։













Ընդունվել է։



Ընդունվել է ։


	2.Հայաստանի Հանրապետության քաղաքաշինության կոմիտե
	12․02․2025թ.

	
	01/16.1/2233-2025

	1․ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Հայաստանի Հանրապետության քաղաքաշինության կոմիտեն դիտողություններ չունի:
Միաժամանակ, առաջարկում եմ Նախագծի 1120 ծրագրի «31008․ Քրեակատարողական նոր հիմնարկի կառուցում և հետագա շահագործում» միջոցառման գծով կառուցման աշխատանքների համար նախատեսված գումարը վերաբաշխել ամբողջությամբ:
	Ընդունվել է։

